
Lehengo egunean, goizeko lehe-
nengo albisteak entzutean, ximiko 
bat sendi nuen barrukaldean: «EAk 
Frente Abertzalea proposatzen du». 
Segituan etorri zen zehazketa bat 
EEren eskutik: «Frente Naciona-
lista para el Senado»... Alegia: 
nola edo hala HBk Gipuzkoan atera 
ditzakeen hiru senatoreei bidea hes-
teko mal tzurker ia Helburua , 
beraz, gu ginen: ezker abertzale. 
Ez, noski, espainiar inperialismoa. 

Aurreko gertakariak bertatik eza-
gutu ditugunontzat, badu honek 
guztiak kutsu «kafkaiarra»: Bandres 
«frente nacionalista» baten buru... 

Nik neuk, aitor dut, Telesforo-
rekin batera, «frente abertzalea» 
proposatzen nuen Franco Hiltzera 
zihoanean. Telesfororen hitzez esa-
teko, hauxe zen helburua: «La ac-
ción concertada de las fuerzas aber-
tzales». 

Hots, ados omen diren hiru al-
derdi horietako batek, diximulurik 
gabe esan du: «Nosotros procla-
mamos nuestro 'sí' inequívoco a la 
Constitución». (Eta honek hau dio: 
«La Constitución se fundamenta en 
la indisoluble unidad de la nación 
española, patria común e indivisible 
de todos los españoles» (Art. 1 ) . 

Bigarren batek, berriz, orain dela 
43 urte, ia-ia etendurarik gabe, 
PSOE-ren menpean darama bere 
politika; piperpotoa gurtuz, iku-
rriñaz lotsatuz, eta abertzaleei 
«azazko etorkizunaz» mehatxatuz. 

Hirugarrenak, azkenik, Monte-
jurra-ko erdaldun bat izendatu du 
alkate hiriburu euskaldun batean; 
bidenabar bertako Euskal Txokoa 
hustuz, eta Bandresekiko mirespen 
mugagabea aitortuz. 

Sinesgarritasuna eta lotsa apur 
bat! Gure herriak hori bederen me-
rezi du. Baina zuek, hitzik sakra-
tuenak lardaskatuz, ukatu egiten 
diozue. 

